Мавзӯъ: МАЗМУНВА МУНДАРЙҶАИ АШЪОРИ САВДО
Нақша: 
Муқаддима
1.	Ҳаёт ва фаъолияти шоир
2.	Мавзуъҳои ашъори шоир
а)	мавзӯи ишқу муҳаббат;
б)	танқиди ҷоҳилон ва сарватнарастон;
в)	ҳаҷв ва тамасхур дар эҷодиёти шоир 
Хулоса	
Савдо яке аз шоирони тавоно ва бузурги замони худ буда, соли 1824 дар шаҳри Бухоро ба дунё омадааст. Гузаштагони Савдо аз олимону фозилони замони худ ба шумор мерафтаанд. Савдо баъди таҳсили мактаби ибтидой барои идомаи таҳсил ба Мадраса дохил мешавад. У, берун аз дарсҳои муқаррарй, илмҳои табиию риёзй ва таъриху адабиётро аз худ менамояд. Савдо дар илми мусиқй низ устод будааст. Шоир дар газалиёти худ
тахаллуси Савдо ва дар шеърҳои ҳаҷвиаш лақаби Бепулро касб кардааст, ки ҷолиби диққат мебошад.
Абдулқодирхоҷаи Савдо ҳарчанд аз шоирони бузургу барҷастаи замони худ буд, вале ашъори худро дар шакли девон гирдоварй накардааст.
Мероси адабии шоир аз ғазалиёт, қасоид, мухаммасот ва рубоиёт иборат будааст. Тамоми шеърҳои шоир ба ду қисм: ашъори лирики ва ашъори ҳаҷвӣ тақсим мешаванд. Дар ғазалҳои шоир фикрҳои танқидй ва тарғибу ташвиқи ахлоқи неки ҳамида ба назар мерасад. Ғазалҳои Савдо аз нигоҳи равонии тарзи нигориш содаву фаҳмо будаанд. Дар ғазалқои ӯ ҳама таъбиру ибораҳо содаву равон ва ба фаҳм наздик буда, ҳиссиёти баланди ошиқона дар онҳо хеле таъсирбахш ифода гардидааст: Омадӣ ҳарфи ниҳонӣ ба ту дорам, бшшшин, 
Дарди ҳиҷрон ба ту як-як бишуморам, бинишин.
Дил ба ҷуз васли ту бо ҳеҷ тасалло нашавад, 
Нест дар ҳаҷри ту орому қарорам, биншиин. 
Савдо дар газалиёти худ вазъияти сахту ногувори замонаи худ, ҷаҳолат, сарватпарастии амалдорону давлатдорони давронаш, беадолатии замона ва аҳли онро ба зери тозиёнаи танқид гирифтааст. Дар баробари ин, шоир аҳволи ногувор ва тоқатфарсои аҳли илму адабро дар ғазалҳояш ба таври шикоятомез тасвир намудааст. Фикру андешаи худро дойр ба ин масъала дар як мухаммасаш чунин ифода кардааст: 
Ҳарчанд муҳити зару дар зар шуда бошй,
 Бо рутбаи ҷоҳ аз ҳама бартар шуда бошй. 
Бошад ки ба оина баробар шуда бошй,
 Чун сурати худро нигарй, хар шуда бошй,
 Расвоии сихи хала бинӣ зи қафоят.
Ҳаминро ҳам бояд таъкид намуд, ки Савдо дар газалиёти худ аз ибора ва забони гуфтугӯйии мардуми тоҷик, аз мақолу зарбулмасалҳои шинам ва рехта истифода намудааст. Шоир дар назми он замон аввалин шоире будааст, ки аз забони авом бисёр калимаву ибораҳоро устодона мавриди истифода қарор додаст: Гуфта будӣ, ки мекунам чора гами фироқро, 
Чун накунй, чико кунам ваьдаи хушку қоқро. 
Тӯгрӣ агар каьий буцул, гум нашавад ҳисоби пул, 
Камбагалона кор кун, покиза гуй ҳоқро.
Савдо дар ғазалҳои худ ҳариси молу сарват будагонро мавриди танқид қарор медиҳад. Шоир дар мазаммати шахсони сарватманду аблаҳ, дар бораи ҳарисони молу сарват суханҳои
носазо мегӯяд. У бо шиква мегӯяд:
Гарчи пулдорист дар олам манаты эътибор,
 Гам махур аз бепулй, Бепул, ки даре бепул аст
 Шоир бо ҳазлу ШУХЙ аз муфлисию бенавой шиква мекунад ва муҳити фақиронаи аҳли илму адабро хуб тасвир намудааст. Вале, ба ақидаи ӯ аҳли сарват набояд ба ҳолу аҳволи бенавоён ва мӯҳтоҷон тамасхуру истеҳзо намоянд:
Эй, ки пул дорй, ба ҳолы бепулон тахсир накун, 
Хотири ин бенавоёпро зи гам абтар макун. 
Ҳамин тариқ, Савдо ашъори хешро бо як услуби ба худ хос таълиф намуда, ба инкишофи минбаъдаи адабиёти асри XIX тоҷик таъсири назарраст гузоштааст. У бо сабку услуби худ, махсусан, дар ривоҷи ашъори ҳаҷвии ин давраи адабй ба шоирони минбаъдаи адабиёти нимаи дуввуми асри XIX таъсири зиёде расонид. Аз ин рӯ, шоир бо вуҷуди ҳаҷми нисбатан ками мероси адабии худ дар ҳаёти адабии он давр мавқеи намоёне доштааст.
